
Atuchagandik harat 
Jose Luis ALVAREZ ENPARANTZA «TXILLARDEGI» / Hizkuntzalari eta idazlea 

«Tengo confianza plena y total 
en Atucha», Mayor Oreja 
dixit. 

Eta bide beretik "ABC" 
egunkariak: «El País Vasco 

sería diferente si todo el PNV 
fuera tan claro como Atucha». 

Fragaren partiduko buruza-
giek ez dute beren mirespena 
izkutatzen: «Atucha rebosa 
sentido de Estado». Edo-ta 
beste lore hauek: «Atucha tiene 
casta de político»... «es un 
hombre valiente»... Eta abar 
luze bat. 

Gezurti galanta dela ere, na-
barmenki erakutsi du. Frankis-
moaren garaian UCDko gizona 
izan omen zela-ta, garbi. 

E ta, normala denez, eta ger-
tatu direnak gertarurik, aber-
tzale askoren herrak eta ezine-

gonak, izen hau hartu dute: «Atucha». 
Eta, jakina, ez dugu guk ezertxo ere 

esango edo idatziko bizkaitar Pappon 
txiki hau garbitzeko. 

Baina gakoa ez da Atucha: Atucha 
postu «autonomiko» honetan atxekitzen 
eta bazkatzen dutenak baizik. Atu-
charen atzean Jaurlaritza dago. Eta 
Jaurlaritzaren hiru pilareak, Espainiako 
Konstituzioaz gain, PNV, EA eta 
PSOE dira. Atucharen atzean eta oina-
rrian, PNVren bi adarrak (siglari eutsi 
diona eta sigla aldatu duena) daude; eta 
PNV bikun horrekin eskuz esku (eta ez 
eskuz esku bakarrik!) PSOE dago, bere 
gorrak eta guzti. 

Atucha ez litzateke inor PNV + 
PSOE bikotea atzean ez balu. Hauxe da 
orain inolaz ere ahantzi behar ez du-
guna. (Eta, beste maila batean. PNV + 
PP bikotea). Faktore amankomunak: 
PNV batetik, eta espainiar partidu na-
gusiak bestetik. 

Ertzaintza, beraz, espainiar Esta-
tuaren zerbitzuko den legetasuna defen-
ditzeko sortu da. Eta Atucha aparato 
español horretako pieza (eta zerbitzari 
leial eta porrokatua) besterik ez da. 

Ertzaintza, zoritxarrez, «policía re-
gional española» besterik ez da. Eta 
hori ere, Madrilgo Gobernuak besterik 
erabakiko ez duen artean bakarrik: 
«Los Cuerpos y Fuerzas de Seguridad 
del Eslado podrán intervenir en el 
mantenimiento del orden público en la 
Comunidad Autónoma ... b) por propia. 
iniciativa, cuando estimen que el in-

terés general del Estado esté grave-
mente comprometido» (Autonomi Esta-
tutua, 17.6 Art). 

Jaurlaritzak behar adina egur ematen 
badu. tira! Bestela, «las fuerzas y 
cuerpos de seguridad del Estado». 
Testua irakurri besterik ez dugu egiten. 

Madrilgo Gobernuak nahi duena 
egiten dute Ertzaintzak eta Atuchak. 
Bestela kalean genituzkeen dagoeneko 
berdeak, grisak eta kolore guztieta-
koak. Lege-Markoa hori baita: espai-
niar legetasuna eta interesak zaintzea. 

Horregatik idatzi dugu goian: «Atu-
chagandik harat» begiratu behar du-
gula. Nahiz führertxoarekiko gorrotoak 
oro ulergarriak izan. 

Gakoa ez da Atucha, PNVren bi ada-
rrek, espainiar anti-euskaldun guztiekin 
bat eginik (zer lotsagarriagorik joan 
den asteko Parlamentuko bilera 
baino?), oinarritzat hartu duten legeta-
suna baizik. Lege-marko horren ba-
rruan gureak egin du. Eta Arzalluzek 
eta Garaikoetxeak badakite. 

«Juan Mari Atutxa... con su coraje y 
lucidez, representa en este momento lo 
mejor de la sociedad vasca... Lastima 
que Atutxa vaya a dejar el cargo dentro 
de dos años». Nor mintzo da horretara? 
ETBan zuzendaritza postu garrantzi-
tsuak eta soldata berezia lortu zituen 
vallisoletano harroxko batek. 

Atuchak ongi daki begizta urdineko 
osteak oro diruela atzean. Eta honetxek 
harrotzen du. 

Eta zanpaketa aurrera doa. Orain 
jakin dugunez aurki onartuko da 
urriaren 25a «País Vasco» delakoaren 
jai nagusitzat; Aberri Eguna zokoratuz 
eta ahaztuz. Bere logika badu: Gallas-
tegik asmatutako nazio-ospaketaren 
ordez. Esparteroren garaitzapena eta 
post-frankismoaren errejio-lorea batuko 
dituen txokolate norteñoa, 

Eta espainiarknntza ere berriro au-
rrea hartzen ari bide da. Hori agertu da 
azkeneko inkesta sozio-linguistikoan. 
Gora zetorren bulkada, tenk. Barreda 
eta Buesa pozik. Artean Herri Batasu-
neko zuzendaritza gartzelan dago! 

Hala ere martxoaren 7rako egindako 
greba-deia oraindik ulertzen ez omen 
dutenak, hortxe daude, aztoraturik: 
«pero, ¿qué pasa, pues? ¿Por qué no 
pagan la fianza ?». 

Atucharen balentrien eta harrokerien 
gainetik funtsean gertzatzen ari dena 
konprenitu ez duguno, jai. 




